
Obligation P[e]r: 22. f:  

 

Wolf Puechschmiedt von Kazbach, vnnd 

Maria dessen Eheweib, welche Lorenz 

Huefnagl Gerichts procuratorn alhier 

für einen anweiser erbetten, Be= 

khennen, vnnd entnemmen Zu ihrer 

Beuorstehenten Hechsten Haus Nott= 

urft in Specie aber Zu Bezahlung  

der Ruckhstendigen Fristen von 

dem Würdtigen vnser Lieben Frauen 

Gottshaus Asst, vnd Zwar aus 

Handten der Beed[en] Hierÿber ver= 

ordneten Kierchenpröbst Andree 

Grueber von der Schäffereÿ, Be= 

nantlichen .22. f: also: vnd d[er]ge= 

stalten, das sÿe entnemmer solche 

iedes mahl Zu Michaeli landtsge= 

breichigermassen verZünsen, vnd nach 

einer Beederseits Beschechen Viertl= 

 

    .75. 

 

iehrigen Vfkhündtigung wider anhaimbs 

Bezallen wollen, damit aber ent= 

Zwischen vnd Bisdahin D[a]s Liebe Gotts= 

haus vnd die ernante Kierchenpröbst 

vmb öbiges Capitall sambt den ver= 

fallenen Zünsungen Genuegsamb 

Versichert seint, als thuen sÿe entnemmer 

neben Verschreibung all ihres Völlig 

Vermögens, in Specie aber ihrer Be= 

sizenten Söldten Zu ersagten Kazbach 

Verhÿpotheciern, neben deme auch mit  

Albrecht Gräßl, vnd Adam Puech= 

schmidt Beeden daselbst Vnuerschaidt= 

entlich Verporgen, welche dan auch 

solche porgschaft freÿwillig Vf sich ge= 

nommen, vnd ds sÿe sowohl vmb d[a]s 

Capitall, als auch die Züns[en] selbst 

Gelter, vnd Zaller sein wollen, Beÿ 

Ghrt [Gericht] handtstreichlich angelobt, Negst= 

deme so hat sich auch die eingangs mit= 

entnemmente Maria all ihrer Weiblich[en] 

sprich, vnd Freÿheiten, deren sÿe  

von vorernant ihren Anweiser 

Genuegsamb erindert: [erinnert] vnd informirt 

word[en] ist, solang vnd Vill, Ver= 

zichen, vnd begeben, Bis ermeltes 

 

Capital, sambt der verfahlenen Zünß= 

ungen wider Völlig abgereicht: vnd 

Bezalt sein würdt, Geschechen den .20.tn 

   oct: 1706 

 

 Testes 

 

Hanns Wolf Schmidt, vnd Andree 

Bernhardt Beede Burger alhier 

